
Avsluttande evalueringsrapport for JUS3220 
 

 

Etter evalueringsrapporten for endringane i undervisninga i JUS3220: Rettshistorie, gjort i 

samarbeid med og finansiert av CELL, har eg hatt møte med JSU om korleis ein kan utvikla 

undervisninga i faget vidare, samt sett meg inn i studieadministrasjonen sin evalueringsrapport. 

Konklusjonen er at eg som fagansvarleg for JUS3220 bed om å få vidareført 32 undervisingstimar med førebuing 

til pedagogisk utviklinga av kursundervisninga. Dette er vidare utdjupa i det følgjande:  

 Ei vidareføring av endringane i førelesingane i JUS3220 fordrar ikkje tilføring av 

ressursar, og har vore heilt ukontroversielt mellom studentar og i studieadministrasjonen. Som 

fagansvarleg legg eg difor opp til at ordninga med filma førelesingar over pensum, supplert med Spørsmåls- og 

kjeldeførelesingar, vart vidareført.  

 Ordninga med obligatorisk presentasjon under kursundervisninga for alle som skal ta 

eksamen i JUS3220, fell bort. Den vert i staden erstatta av følgjande ordning:  

 På kvar av 4 kurssamlingar á 2 timar vert det gjeve ei tidlegare eksamensoppgåve eller 

liknande som skal løysast og diskuterast på kurssamlinga.  

 Kvar kursgruppe på 30 studentar er delt i 6 undergrupper på 5 studentar. Kvar 

kursgruppe skal velja ein talsperson til kvar av dei fire kurssamlingane som har ansvaret 

for å føra ordet på vegner av kursgruppa. Det skal på kvar undergruppe vera minst 4 

talspersonar, som vil seia ein ny for kvar kurssamling.  

 Kvar underkursgruppe får tildelt 1 del av eksamensoppgåva som dei skal presentera på 

kurssamlinga. I snitt vil kvar undergruppe ha ein 10 minuttar presentasjon på kvar av dei 

4 kurssamlingane, som vil seia til saman 40 minutt.  

 Kvar kursgruppe skal kl. 14 dagen før kurssamlinga senda inn eit notat på 300-400 ord 

om kva gruppa fann vanskeleg ved løysinga av oppgåva. Dette notatet skal adresserst av 

kursansvarleg under kurssamlinga.  

Gjennom denne opplegget vil studentane på trening i gruppesamarbeid (4 samlingar), i munnleg 

presentasjon (10 minutt per student, 40 minutt per gruppe) , problemformulering (4 

problemnotat) ved sida av diskusjon og argumentasjon under kurssamlinga.  

 For å kunna gjennomføra dette opplegget, treng JUS3220 å ha 6 kursgrupper, og dermed ei 

ekstrafinansiering av CELL for 2 kursgrupper, som vil seia 32 undervisnings timar med førebuing. Dei 48 



timane som JUS3220 har hatt til rettleiing i samband med obligatorisk presentasjon, fell dermed 

bort.  

 I tillegg har studentane ytra ønskjer om å endra eksamenstida med 6 timar frå måndag kl. 10 til 

torsdag kl. 10, til måndag kl. 10 til torsdag kl. 16. Dette for å unngå at heimeeksamen verkar 

utstlitande på studentane. Når eg likevel har valt å bare utvida eksamenstida frå kl. 10 måndag til 

kl. 14. torsdag, er det for at dei som har 6 timar ekstra tid på eksamen skal vera ferdig med den 

innan kl. 20.  

